
1. Yfirlit 
Í verndaráætlun skal gera grein fyrir markmiðum verndar á einstökum svæðum 

innan Vatnajökulsþjóðgarðs, verndaraðgerðum, landnýtingu og mannvirkjagerð. 

Þar skal einnig gerð grein fyrir vegum, reiðstígum, göngubrúm og helstu 

gönguleiðum, reiðhjólaleiðum, reiðleiðum, umferðarrétti almennings og aðgengi 

ferðamanna að svæðinu ásamt mengunarvörnum og fleiri þáttum. Verndaráætlun 

um Vatnajökulsþjóðgarð byggir á 12. og 13.  gr. laga nr. 60/2007 um 

Vatnajökulsþjóðgarð og reglugerð nr. 608/2008 um Vatnajökulsþjóðgarð.    

Samkvæmt lögum um Vatnajökulsþjóðgarð (60/2007) eru svæðisráðin, hvert á 

sínu svæði,  ábyrg fyrir því að vinna tillögu að verndaráætlun fyrir viðkomandi 

svæði. Stjórn Vatnajökulsþjóðgarðs fer yfir tillögur svæðisráða og vinnur á 

grundvelli þeirra tillögu  sína að verndaráætlun fyrir Vatnajökulsþjóðgarð. Gerð 

verndaráætlunarinnar  skal vera lokið innan tveggja ára frá stofnun þjóðgarðsins 

og  skal endurskoðuð eigi sjaldnar en á 10 ára fresti (Lög um Vatnajökulsþjóðgarð 

nr. 60/2007) 

1.1.  Vinnuferlið  
Svæðisráð austursvæðis samdi við Náttúrustofu Austurlands um að vinna tillögu 

að verndaráætlun fyrir það svæði og hófst sú vinna haustið 2008. Vinna við 

verndaráætlun skiptist í nokkra verkþætti og er þessir helstir: 

Undirbúningur. Í þessum hluta var umfang vinnunnar metið og gerður vinnu- og 

tímarammi fyrir verkefnið.  Stuðst var við aðrar verndaráætlanir og leiðbeiningar 

um gerð verndaráætlana.  

Gagnasöfnun. Þessi verkþáttur reyndist bæði umfangsmikill og tímafrekur. Þótt 

mikið efni sé til samantekið  þurfti að leita víða fanga,svo sem  í rituðum 

heimildum, gagnasöfnum stofnana og fyrirtækja, hjá staðkunnugum, hjá 

sveitarfélögum, hjá starfsmönnum þjóðgarðsins og ýmsum sérfræðingum .  

Lýsing.  Helstu þættir varðandi auðlindir og landnotkun svæðisins voru teknir 

saman. Lagaleg og stjórnsýsluleg umgjörð könnuð og metið hver staðan væri á 

þeim sviðum sem fjalla skal um í verndaráætlun.    

Greining og stöðumat. Í þessum hluta eru áhersluatriðin dregin fram, sérstaða 

auðlinda, verndargildi þeirra, tækifæri og hættur. Mismunandi hagsmunir skoðaðir 

og unnið með þá þætti sem tekist er sérstaklega á um. Að loknum þessum hluta 

var gert stöðumat sem byggðist á fyrirliggjandi upplýsingum og greint hvar 

upplýsingar skortir. 

Stefna og aðgerðir. Sett er fram framtíðarsýn og tillögur um markmið og leiðir að 

markmiðum. Þetta er hin eiginlega verndaráætlun þar sem mörkuð er stefna til 

framtíðar og komið með tillögur að aðgerðum. 

Áhrif áætlunar. Verndaráætlun er aðgerðaáætlun og er það mat 

Skipulagsstofnunar að hún falli undir lög um umhverfismat áætlana. Ekki er hægt 

að meta áhrif áætlunar fyrr en heildartillaga liggur fyrir. Þá er gerð matslýsing og í 

framhaldinu umhverfisskýrsla fyrir endanlega verndaráætlun.  

Við gerð verndaráætlunar á austursvæði unnu: Guðrún Á. Jónsdóttir sem stjórnaði 

verkinu ásamt svæðisráði, sá um gagnaöflun,  vann textavinnu, sá um samstarf við 

önnur svæði og, tók þátt í samráði,  Kristín Ágústsdóttir sem vann öll kort, sá um 

gagnaöflun vegna korta og tók þátt í samráði við önnur svæði,  Jón Ágúst Jónsson 

sem tók þátt í skipulagi verkefnisins, samráði við önnur svæði og las og leiðrétti 

texta og Sigrún Víglundsdóttir sem las texta m.t.t. málfars og stafsetningar. 

Þjóðgarðsvörður Agnes Brá Birgisdóttir og síðar Elín Bergsdóttir sérfræðingur tóku 

þátt á samráðsferli og öfluðu  margvíslegra upplýsinga.   Svæðisráð austursvæðis 

tók þátt í að skipuleggja verkið, tók þátt í samráðsferli og veitti margvíslegar 

upplýsingar. Fjöldamargir aðrir veittu upplýsingar og aðstoð.  Fyrsti hluti þessarar 

skýrslu , uppbygging og efnisflokkar byggir á samantekt Sigþrúðar Stellu 

Jóhannsdóttur sem er  höfundur tillagna að verndaráætlun á norðursvæði 

Vatnajökulsþjóðgarðs.  

1.2. Uppbygging verndaráætlunar 
Verndaráætlun skiptist í 5 hluta:  

I hluti er yfirlit yfir efni verndaráætlunar, tilgang og  vinnuferli við gerð hennar.  

II hluti er sá tíma-, laga- og stjórnsýslulegi rammi sem verndaráætlun byggir á. Þar 

er einnig fjallað um alþjóðlegar  skuldbindingar Íslendinga á sviði náttúruverndar.  

III hluti er samantekt um auðlindir svæðisins og verndargildi þeirra. Þar er einnig 

farið yfir þau verndarviðmið sem lögð voru til grundvallar við mat á verndargildi 

svæðisins.  

IV hluti er stefnumótun til framtíðar og er stærsti hluti skýrslunnar. Þar er í 

nokkrum köflum fjallað um helstu auðlindir svæðisins, landnotkun og stjórnun, 

mótuð framtíðarsýn, markmið og aðgerðir.  

1.3. Tilgangur verndaráætlunar 
Verndaráætlun er stefnumótandi áætlun sem stjórnendur Vatnajökulsþjóðgarðs 

styðjast við þegar ákvarðanir um stjórn og skipulag þjóðgarðsins eru teknar. Hún 

er heildarstefnumótun  og leggur til nauðsynlega forgangsröðun helstu aðgerða 

þar sem það á við. Þannig hefur hún áhrif á áætlanir um fjárþörf þjóðgarðsins. 

Nauðsynlegt er að vinna framkvæmdaáætlun og aðrar starfsáætlanir í framhaldi af 

samþykkt verndaráætlunar og  koma verndaráætlun í framkvæmd innan þess 

fjárlagaramma sem settur er  hverju sinni.  Verndaráætlun er lifandi plagg sem 

þarfnast reglulegrar endurskoðunar eigi sjaldnar en á 10 ára fresti. Á austursvæði 

Vatnajökulsþjóðgarðs er ekki hægt að byggja á hefð eða reynslu varðandi rekstur 

þjóðgarðs. Margir þættir einkum varðandi gesti svæðisins og væntingar þeirra eru 

lítið þekktir. Það má því gera ráð fyrir að reynslan kenni eitthvað nýtt sem ekki 

hefur verið fjallað um í verndaráætlun eða er frábrugðið því sem talið var. Í ljósi 

þess er mælst til að fyrsta endurskoðun verndaráætlunar fari fram eftir 5 ár.   

1.4. Samráð við gerð verndaráætlunar 
Við gerð verndaráætlunar var haft samráð við ýmsa hagsmunaaðila eins og lög og 

reglugerð gera ráð fyrir. Samráðsferlið hófst á svipuðum tíma og gerð 

verndaráætlunar og stóð allan tímann. Samráð átti sér stað með ýmsum hætti. 

Haldnir voru opnir íbúafundir, lokaðir fundir um einstök málefni, kynningar og 

samræður við starfsmenn  og könnun meðal gesta þjóðgarðsins. Einnig var fundað 

reglulega með ráðgjöfum að gerð verndaráætlunar á öðrum svæðum 

þjóðgarðsins. Í viðauka 1 eru upplýsingar um samráðsferli á austursvæði og í 

viðauka 13 eru ýmsar hugmyndir og ábendingar sem fram komu á  

samráðsfundum.  

2. Stjórnsýsluleg umgjörð  

2.1. Tilgangur og markmið Vatnajökulsþjóðgarðs 

2.1.1. Markmið friðlýsingar 

Vatnajökulsþjóðgarður var stofnaður með reglugerð nr. 608/2008 þann 7. júní 

2008. Í reglugerð þjóðgarðsins segir:  

αaŀǊƪƳƛśƛś ƳŜś ŦǊƛśƭȇǎƛƴƎǳ ±ŀǘƴŀƧǀƪǳƭǎ ƻƎ ƘŜƭǎǘǳ łƘǊƛŦŀǎǾŋśŀ Ƙŀƴǎ ǎŜƳ 

þjóðgarðs er að vernda náttúru svæðisins, s.s. landslag, lífríki og jarðmyndanir, og 

menningarminjar þess. Auk þess að gefa almenningi kost á að kynnast og njóta 

náttúru svæðisins, menningar þess og sögu. Í þjóðgarðinum skal veita fræðslu um 

náttúru og náttúruvernd, sögu, mannlíf og menningarminjar svæðisins og stuðla 

að rannsóknum til að efla þekkingu á þessum þáttum. Þessi landnýting er til þess 

fallin að styrkja byggð og atvinnustarfsemi í nágrenni þjóðgarðsins og ber því enn 

fremur að líta á Vatnajökulsþjóðgarð sem mikilvæga aðgerð til eflingar byggðar á 

svæðinuά (Reglugerð um Vatnajökulsþjóðgarð nr. 608/2008). 

Markmið friðlýsingar Vatnajökulsþjóðgarðs, eins og það birtist í reglugerð, er mjög 

almenns eðlis og tekur ekki tillit til sérstöðu og mikilvægis  þjóðgarðsins í 

náttúrufarslegu, menningarlegu, félagslegu og efnahagslegu tilliti. Sú framtíðarsýn 

sem mótuð er í verndaráætlun og þau markmið sem fylgja, byggja á nánari 

greiningu á framangreindum þáttum.  

2.1.2. Sérstaða Vatnajökulsþjóðgarðs og leiðarljós við gerð verndaráætlunar  

Á samráðsfundi með stjórn, svæðisráðum og starfsmönnum þjóðgarðsins þann 3. 

október 2008 var fjallað um sérstöðu, mikilvægi og framtíðarsýn þjóðgarðsins 

varðandi helstu viðfangsefni  verndaráætlunar. Þar voru lagðar línur nokkurs konar 

sameiginlegt leiðarljós stjórnar og svæðisráða inn i þá vinnu sem framundan var á 

hverju svæði fyrir sig. Hvert hinna fjögurra svæða Vatnajökulsþjóðgarðs hefur sína 

sérstöðu en saman  mynda  þau  heild þar sem sterk öfl  elds og íss móta landið 

stöðugt. Land sem geymir fjölbreytt svæði mannlausra víðerna og byggðra svæða 

þar sem Íslendingar hafa háð harða lífsbaráttu í skjóli jökuls. Verndargildi 

þjóðgarðsins er hátt þar sem hann geymir mikinn  jarðfræðilegan og líffræðilegan 

fjölbreytileika ásamt miklum andstæðum forma og lita. Fjölbreytni og stöðug 

landmótun svæðisins býður uppá fjölbreytta útivistarmöguleika, tækifæri til 

rannsókna, innblásturs, listsköpunar og fræðslu um landmótun og samspil náttúru 

og mannlífs.  



Tillaga að verndaráætlun fyrir austursvæði Vatnajökulsþjóðgarðs 

12 
 

Vatnajökulsþjóðgarður skapar jaðarbyggðum hans tækifæri sem fela í sér 

náttúrufarslegan, menningarlegan, félagslegan og efnahagslegan  ávinning.  

2.2. Þjóðgarðurinn 

2.2.1. Stofnun  

Aðdragandi og undirbúningur að stofnun Vatnajökulsþjóðgarðs tók um 9 ár. Hann 

hófst vorið 1999 þegar Alþingi samþykkti þingsályktunartillögu (Alþingi, 1999) þar 

sem umhverfisráðherra var falið að kanna möguleikann á stofnun 

Vatnajökulsþjóðgarðs. Í kjölfarið var skipaður starfshópur um málið sem skilaði 

áliti sínu í mars 2000. Árið  2002 skipaði umhverfisráðherra nefnd um stofnun 

Vatnajökulsþjóðgarðs og skilaði sú nefnd skýrslu 2003. Þar var lagt til að stofna 

Vatnajökulsþjóðgarð sem næði til alls jökulsins, þáverandi Skaftafellsþjóðgarðs og 

náttúruvættisins við Lakagíga (Umhverfisráðuneyti, 2003).  

Í október 2002 skipaði umhverfisráðherra nefnd, sem í sátu fulltrúar 

stjórnmálaflokka og fulltrúar umhverfisráðuneytisins, til að koma með tillögur að 

stofnun þjóðgarðs eða verndarsvæðis norðan Vatnajökuls. Nefndin skilaði tillögum 

í maí 2004 og lagði þar til að stofnaður yrði þjóðgarður sem næði til alls jökulsins 

og viðamikils áhrifasvæðis norðan hans, meðfram Jökulsá á Fjöllum og allt til 

sjávar í Öxarfirði. Á sama tímabili 2003-2004 var áfram unnið að stofnun 

Vatnajökulsþjóðgarðs og þann 28. október 2004 staðfesti umhverfisráðherra með 

reglugerð stækkun Skaftafellsþjóðgarðs sem 1. áfanga í stofnun 

Vatnajökulsþjóðgarðs. Stækkaður Skaftafellsþjóðgarður náði þá yfir 57% af 

jöklinum auk Lakagígasvæðisins (Reglugerð um breytingu á reglugerð nr. 879/2004 

um Skaftafellsþjóðgarð, (brottfallin)). 

Þann 25. janúar 2005 samþykkti ríkisstjórn Íslands að fela umhverfisráðherra að 

vinna áfram að stofnun Vatnajökulsþjóðgarðs á grundvelli þeirra tillagna sem   

komu fram í skýrslu þingmannanefndar frá maí 2004. Í október sama ár skipaði 

umhverfisráðherra ráðgjafanefnd um stofnun Vatnajökulsþjóðgarðs en hlutverk 

hennar var að vera ráðuneytinu til ráðgjafar við undirbúning að stofnun 

þjóðgarðsins. Í þeirri nefnd áttu sæti fulltrúar þeirra sveitarfélaga sem land eiga að 

Vatnajökulsþjóðgarði auk fulltrúa ráðuneytisins og fulltrúa frjálsra félagasamtaka. 

Nefndin skilaði inn skýrslu með tillögum að stærð, stjórnskipulagi og þjónustuneti 

þjóðgarðsins í nóvember 2006 (Umhverfisráðuneytið, 2006)  

Vorið 2007 voru samþykkt á Alþingi lög um Vatnajökulsþjóðgarð ( 60/2007) og 7. 

júní  2008 var þjóðgarðurinn formlega stofnaður með reglugerð ( 608/2008). Í 

tillögum ráðgjafanefndar var lagt til að þjóðgarðurinn næði til Vatnajökuls og 

helstu áhrifasvæða hans í kringum jökulinn, allt norður að sjó við Öxarfjörð. Við 

stofnun þjóðgarðsins varð stærð hans nokkuð minni en ráð var fyrir gert og 

munaði þar mestu um stór svæði norðan Vatnajökuls auk þess sem aðeins hluti 

Jökulsár á Fjöllum er friðlýstur innan þjóðgarðsins.  

Vorið  2009 var samið um stækkun Vatnajökulsþjóðgarðs fyrst um tæplega 2000 

km2, þegar Askja, Dyngjufjöll, 

Trölladyngja og Ódáðahraun í  

Skútustaðahreppi bættust við 

þjóðgarðinn, og síðar  um 50 

ferkílómetrar þegar fjalllendi 

við Hoffellsjökul í 

Sveitarfélaginu Hornafirði varð 

hluti af þjóðgarðinum 

stækkunin var lögfest 

reglugerðarbreytingu í ágúst 

2009 með.  (Reglugerð nr. 

755/2009 um breytingu á 

reglugerð nr. 608/2008).  

2.2.2. Mörk, stærð og 
staðsetning  

Vatnajökulsþjóðgarður er  

rúmlega 12.850  km2 að 

flatarmáli, þar af eru um 8.300 

km2 jökull. Hann nær yfir 

Vatnajökul og hluta nærsvæða 

hans (1. mynd). Auk þess nær hann yfir þann hluta svæðisins vestan Jökulsár á 

Fjöllum sem áður var þjóðgarðurinn í Jökulsárgljúfrum sem og tveggja aðskilinna 

hluta af farvegi Jökulsár, sunnan  gljúfranna. Fjögur aðskilin svæði mynda því 

Vatnajökulsþjóðgarð.  

Samkvæmt tillögum ráðgjafanefndar átti þjóðgarðurinn að ná yfir um 13.433 

km2 svæði. (Umhverfisráðuneytið, 2006). Þrátt fyrir stækkanir sem orðið 

hafa frá stofnun hans nær hann enn ekki þeirri stærð. Í kafla 13 verður gerð 

 

1. mynd. Mörk Vatnajökulsþjóðgarðs (sýnd með 
grænu).  

grein fyrir mikilvægum jaðarsvæðum þjóðgarðsins sem ætti að friðlýsa sem 

hluta hans og komið með tillögur um forgangsröðun þeirra friðlýsinga.  

2.2.3. Auðlindir og landnotkun  

Austursvæði Vatnajökulsþjóðgarðs nær yfir norðausturhluta Vatnajökuls, Snæfell 

og Snæfellsöræfi ásamt Kverkfjöllum.  Það tilheyrir tveimur sveitarfélögum, 

Fljótsdalshéraði og Fljótsdalshreppi. Austursvæði Vatnajökulsþjóðgarðs státar af 

fjölbreyttri náttúru og tignarlegu landslagi. Á austursvæðinu eru framhlaupsjöklar 

og ummerki þeirra, og í Kverkfjöllum er öflugt háhitasvæði  með fjölbreyttum 

jarðmyndunum og miklu sjónarspili jarðhita og jökuls.  Gróðurfar á  

Snæfellsöræfum  er fjölbreytt og spannar allt frá hrjóstrugum melum til 

gróskumikilla votlendissvæða og ríks mólendis. Þar er mikill fjöldi plöntutegunda 

og auðugt fugla- og smádýralíf. Á Snæfellsöræfum eru mikilvæg sumarbeitilönd 

hreindýra. Þar  er sauðfjárbeit og stunduð fugla-  og hreindýraveiði. 

Norðursvæði Vatnajökulsþjóðgarðs nær yfir norðvesturhluta Vatnajökuls, 

Ódáðahraun og Dyngjufjöll ásamt Jökulsárgljúfrum og tveimur litlum hlutum af 

farvegi Jökulsár á Fjöllum. Það tilheyrir þremur sveitarfélögum, Skútustaðahreppi, 

Þingeyjarsveit og Norðurþingi. Norðan Vatnajökuls er eldfjallalandslag 

einkennandi og jarðmyndanir, myndaðar af samspili eldvirkni og jökla, er margar 

og fjölbreyttar. Gróður er lítill og helst við lindasvæði á jaðri Ódáðahrauns. Í 

Jökulsárgljúfrum eru miklar andstæður; hrikaleg gljúfur og gróðurrík svæði sem 

milda áhrifin af hrikalegu landslaginu. Þar er einstök fossaröð.  Mikill 

ferðamannafjöldi heimsækir Jökulsárgljúfur og nágrenni. Á hálendið koma flestir í 

Öskju og Herðubreiðarlindir. Hefðbundin landnotkun er leyfð á skilgreindum 

svæðum sem nýtt eru til sauðfjárbeitar. Veiði er mjög lítil ef einhver. Eggjataka er 

stunduð í heiðagæsavörpum. Stefnt er að sjálfbærri landnotkun.  

Suðursvæði Vatnajökulsþjóðgarðs er að stærstum hluta innan sveitarfélagsins 

Hornafjarðar. Þjóðgarðsmörkin fylgja jökuljaðrinum víðast hvar en á nokkrum 

stöðum ná mörkin lengra niður á láglendið. Mikil náttúrufegurð er á suðursvæði 

Vatnajökulsþjóðgarðs og stór hluti svæðisins naut verndar af einhverju tagi vegna 

náttúrufars. Nálægð við jökulinn er mikil og mótast ásýnd svæðisins mjög af 

honum. Sögu sambúðar manns og náttúru í gegnum aldirnar er vert að varðveita 

og miðla. Ákveðin svæði innan marka suðursvæðis eru nýtt til sauðfjárbeitar. Þar 

er einnig ýmis þjónusta fyrir ferðamenn og mest er framboðið í Skaftafelli. Veiðar 

eru stundaðar á suðursvæði þjóðgarðsins, bæði skotveiði og stangveiði. Áhersla 

verður lögð á að jafnvægi ríki á milli verndunar og nýtingar svo bæði náttúra og 

byggð eflist. 

Vestursvæði  tekur til þess hluta Vatnajökuls sem tilheyrir Skaftárhreppi, 

Ásahreppi/Rangárþingi ytra og hluta af svæði Þingeyjarsveitar. Í jöklinum 

sjálfum eru m.a. Grímsvötn sem eru virk eldstöð Vestursvæðið skiptist í tvö 

ólík svæði. Annars vegar Lakagíga, sem er gígaröð á 25 km langri 

gossprungu; upptök Skaftárelda 1783-84. Þeir eru merkilegar minjar á 

heimsvísu og lífríkið einnig sérstakt. Hins vegar hálendissvæðið norðan 

Tungnaár og austan Köldukvíslar, upp með jaðri Vatnajökuls norður fyrir 

Tungnafellsjökul og Vonarskarð. Teygir það sig vestur í Jökuldal (Nýjadal) 

og Tómasarhaga á 

Sprengisandi. Á 

miðhálendinu eru 

víðáttumiklar auðnir 

ásamt löngum 

gossprungum og 

móbergshryggjum 

einkennandi. Nyrst á 

vestursvæðinu trónir 

megineldstöðin 

Tungnafellsjökull með 

sitt líparít og 

háhitasvæði og austan 

hennar, í Vonarskarði, 

eru vatnaskil milli 

Norður- og 

Suðurlands. 

Ferðamennska af 

ýmsu tagi er stunduð á 

vestursvæði 

þjóðgarðsins. Helsta 

gönguland innan þess 

er í Lakagígum og 

Vonarskarði. Hefðbundin 

landnýting heldur sér; hluti svæðisins er nýttur til sauðfjárbeitar, en veiði 

hefur aðeins verið stunduð í litlum mæli. Á vestursvæðinu, sem og annars 

staðar í þjóðgarðinum, er áhersla lögð á sjálfbæra landnotkun ς með 

náttúruna í forgrunni sem styðji við atvinnuuppbyggingu í 

grannbyggðunum. 

2. mynd. Skipting Vatnajökulsþjóðgarðs í 

rekstrarsvæði. 

2.2.4. Stjórnskipulag  

2.2.4.1.Stjórn og svæðisráð 

Vatnajökulsþjóðgarður er ríkisstofnun og fer umhverfisráðherra með yfirstjórn 

mála er varða þjóðgarðinn. Ráðherra skipar sérstaka stjórn til fjögurra ára í senn 

og fer hún með stjórn stofnunarinnar og hefur umsjón með rekstri þjóðgarðsins. 

Vatnajökulsþjóðgarði er skipt upp í 4 rekstrarsvæði og á hverju þeirra starfar 

svæðisráð (2. mynd bls. 15). Framkvæmdastjóri Vatnajökulsþjóðgarðs annast 

daglegan rekstur og umsýslu í umboði stjórnar samkvæmt erindisbréfi. 

Stjórn Vatnajökulsþjóðgarðs samanstendur af 8 stjórnarmönnum. Formaður og 

varaformaður eru skipaðir af umhverfisráðherra, fjórir stjórnarmenn eru formenn 

svæðisráða og koma úr röðum sveitastjórnarmanna í viðkomandi svæðisráði. Auk 

þess eiga umhverfis- og náttúruverndarsamtök einn fulltrúa í stjórn og samtök 

útivistarfélaga eiga einn áheyrnarfulltrúa. Helstu verkefni stjórnar eru að vinna að 

stefnumótun í málefnum þjóðgarðsins, hafa yfirumsjón með gerð 

verndaráætlunar og rekstraráætlunar og samræma starfsemi rekstrarsvæða 

þjóðgarðsins auk þess að eiga samstarf við stofnanir, sveitarfélög og 

hagsmunaaðila um málefni hans. 

Á hverju rekstrarsvæði þjóðgarðsins starfar 6 manna svæðisráð. Af þeim koma 3 

úr röðum sveitastjórna á viðkomandi rekstrarsvæði og er einn þeirra formaður 

svæðisráðsins. Aðrir meðlimir svæðisráða eru fulltrúi ferðamálasamtaka 

viðkomandi landshluta, fulltrúi umhverfis- og náttúruverndarsamtaka og fulltrúi 

útivistarfélaga viðkomandi landshluta. Helstu verkefni svæðisráða eru að vinna 

tillögu að verndaráætlun og rekstraráætlun fyrir viðkomandi rekstrarsvæði, gera 

tillögu um ráðningu þjóðgarðsvarðar og vera honum og stjórn þjóðgarðsins til 

ráðgjafar um málefni þjóðgarðsins á viðkomandi rekstrarsvæði.  

2.2.4.2. Starfsmenn 

Á hverju rekstrarsvæði starfar a.m.k. einn þjóðgarðsvörður. Gert er ráð fyrir að 

fleiri en ein starfsstöð geti verið á rekstarsvæði. Hvert rekstrarsvæði er sjálfstæð 

rekstrareining sem rekin er á ábyrgð viðkomandi þjóðgarðsvarðar. Á þeim 

rekstrarsvæðum þar sem eru tvær meginstarfsstöðvar er heimilt að ráða tvo 

þjóðgarðsverði. Lögin gera ráð fyrir  tveimur starfsstöðvum á Suður- og 

Norðursvæði. Þann 31. desember 2009 störfuðu alls fjórir þjóðgarðsverðir í 

Vatnajökulsþjóðgarði, einn á hverju rekstrarsvæði. Þjóðgarðsverðir annast 

daglegan rekstur og stjórn viðkomandi rekstrarsvæðis í umboði stjórnar. Þeir bera 

jafnframt ábyrgð á fjárreiðum og reikningshaldi gagnvart stjórn þjóðgarðsins og 

ráða annað starfsfólk hans. 

Í tillögum ráðgjafanefndar um stofnun Vatnajökulsþjóðgarðs var lagt til að við hlið 

hvers þjóðgarðsvarðar starfi a.m.k. einn sérfræðingur og verði heilsársstarfsmenn 

þjóðgarðsins ekki færri en  12 úti á rekstrarsvæðum þegar allir þjóðgarðsverðir og 

sérfræðingar verða komnir til starfa. Þann  31. desember 2009 voru starfsmenn 9 

á rekstrarsvæðum,  5 sérfræðingar auk 4 þjóðgarðsvarða (Umhverfisráðuneytið, 

2006). 

Framkvæmdastjóri annast daglegan rekstur og umsýslu í umboði stjórnar 

samkvæmt erindisbréfi. Skrifstofa framkvæmdastjóra er í Reykjavík og þar starfar 

auk framkvæmdastjóra einn starfsmaður í hlutastarfi.  

Sumarið 2009 voru ráðnir 46 starfsmenn til sumarstarfa í þjóðgarðinum, frá 9. 

apríl til 1. október, alls um 435 vinnuvikur. Auk þess unnu þar sjálfboðaliðar á 

vegum Umhverfisstofnunar í 332 vinnuvikur 

2.2.5. Eignarhald á landi  

Land innan Vatnajökulsþjóðgarðs er í eigu ríkis, sveitarfélaga eða einkaaðila. Þar 

sem land er í einkaeigu eru í gildi samningar milli ríkisins og landeigenda um 

nýtingu viðkomandi landsvæðis (3 . mynd á bls. 18) (samningar í viðauka 2). Á 

sumum landsvæðum þjóðgarðsins, sem eru í einkaeigu og gerðir hafa verið 

samningar um, hefur óbyggðanefnd úrskurðað landið sem þjóðlendu. Það á við um 

allt austursvæðið (Óbyggðanefnd, 2010) og hefur verið staðfest í héraðsdómi. 

Þjóðlendumál vegna Brúaröræfa hafa farið í gegnum allt dómskerfið og 

hæstiréttur staðfest úrskurð óbyggðanefndar (Hæstiréttur Íslands, 2010). 

Málsaðilar hafa ákveðið  að una þjóðlenduúrskurði í  Krepputungu og 

Kverkfjallarana. Önnur svæði eru í málsmeðferð. Nokkur óvissa ríkir því enn um 

eignarhald lands innan þjóðgarðsins.  

3. mynd. Eignarhald á landi innan þjóðgarðs og á nokkrum jaðarsvæðum. 



Tillaga að verndaráætlun fyrir austursvæði Vatnajökulsþjóðgarðs 

19 
 

 

2.2.6. Samstarf við ferðafélög  

Við stofnun Vatnajökulsþjóðgarðs voru ferðafélög  þegar með nokkra starfsemi 

innan hans á  einstökum svæðum. þjóðgarðurinn  hefur gert samstarfssamninga 

við þau um þjónustu við gesti,  húsnæði fyrir landverði og rekstur þjónustueininga 

innan þjóðgarðsins. Samningar voru gerðir til eins árs í senn.  

Gistiskálar og tjaldsvæði í eigu og rekstri Ferðafélags Fljótsdalshéraðs eru í 

Snæfellsskála, Sigurðarskála í Kverkfjöllum og við Geldingafell. Landverðir, sem 

jafnframt starfa við skálavörslu í Snæfellsskála og Sigurðarskála eru ráðnir af 

Vatnajökulsþjóðgarði en sinna verkefnum fyrir Ferðafélagið sem útvegar húsnæði 

fyrir starfsmenn. Ferðafélag Akureyrar rekur gistiskála og tjaldsvæði við Drekagil. 

Einnig rekur það gistiskála og 

tjaldsvæði í friðlandinu 

Herðubreiðarlindum sem er utan 

þjóðgarðs. Askja og Herðubreiðarlindir 

eru rekin sem ein einingog kostnaði 

skipt milli aðila.  Ferðafélag Akureyrar 

rekur einnig þrjá gönguskála í 

Ódáðahrauni; við Bræðrafell, í 

Dyngjufjalladal og við Suðurárbotna. Í 

viðauka 3 er listi yfir þjónustu- og 

rekstrarsamninga. 

2.2 7. Friðlýst svæði í umsjá 
Vatnajökulsþjóðgarðs  

Nokkur friðlýst svæði á jaðri 

Vatnajökulsþjóðgarðs hafa verið í 

umsjá þjóðgarðsins frá stofnun hans 

(4. mynd). Í tillögum ráðgjafanefndar 

var lagt til að þau yrðu hluti 

þjóðgarðsins frá fyrsta degi en af því 

varð ekki. Í staðinn gerði 

Vatnajökulsþjóðgarður samning við 

Umhverfisstofnun um rekstur og 

umsjá þessara svæða til eins árs í senn. 

 

4. mynd. Friðlönd í umsjá Vatnajökulsþjóðgarðs. 

Um þessi svæði verður fjallað í kafla 13 um jaðarsvæði þjóðgarðsins. 

Náttúruvættið Askja var í umsjá Vatnajökulsþjóðgarðs sumarið 2008 en varð hluti 

hans vorið 2009 (Reglugerð nr. 755/2009 um breytingu á reglugerð nr. 608/2008).  

Tafla 1. Verndarsvæði í umsjá Vatnajökulsþjóðgarðs samkvæmt sérstökum samningi við 

Umhverfisstofnun.  

Rekstrarsvæði Friðlýst svæði Friðlýsing Reglugerð* 

Norðursvæði Dettifoss, Selfoss, 

Hafragilsfoss og nágrenni 

austan Jökulsár 

Náttúruvætti 457/1996 

Herðubreiðarlindir Friðland 272/1974 

Austursvæði Hvannalindir Friðland 32/1973 

Kringilsárrani friðland  

(Kringilsárrani og svæðið 

innan Jökulkvíslar ) 

Friðland 181/2003 (friðlýst 

fyrst 1975). 

Suðursvæði Lónsöræfi Friðland 31/1977 

*Reglugerðir má sjá í viðauka 4. 

2.3.  Lagaleg umgjörð og skipulagsrammi verndaráætlunar 

2.3.1. Lög um náttúruvernd og friðlýst svæði á Íslandi  

Fyrstu lög um náttúruvernd voru samþykkt á Alþingi árið 1956. Þau voru 

endurskoðuð árið 1971, 1996 og 1999 og gilda þau síðastnefndu í dag( Lög nr. 

44/1999 um náttúruvernd) ásamt síðari breytingum. 

Tilgangur laga um náttúruvernd er αað stuðla að samskiptum manns og umhverfis 

þannig að hvorki spillist líf eða land né mengist sjór, vatn eða andrúmsloft.ά Lögin 

eiga að tryggja eftir föngum þróun íslenskrar náttúru eftir eigin lögmálumά en 

jafnframt αverndun þess sem þar er sérstætt eða sögulegtά. Einnig eiga lögin αað 

auðvelda umgengni og kynni þjóðarinnar af náttúru landsins og menningarminjum 

og stuðla að vernd og nýtingu auðlinda á grundvelli sjálfbærrar þróunarά (Lög um 

náttúruvernd nr. 44/1999).  

Samkvæmt 50 gr. laga um náttúruvernd skiptast friðlýstar náttúruminjar á Íslandi í 

fimm mismunandi flokka; þjóðgarða, friðlönd, náttúruvætti á landi, fólkvanga,  og 

friðlýstar lífverur, búsvæði, vistgerðir og vistkerfi. 

Þjóðgarðar eru landssvæði sem eru sérstæð um landslag, lífríki eða á þeim hvíli 

söguleg helgi þannig að ástæða er til að varðveita þau með náttúrufari sínu og 

leyfa almenningi aðgang að þeim eftir tilteknum reglum (Lög um náttúruvernd nr. 

44/1999). Fyrsti þjóðgarðurinn sem stofnaður var samkvæmt lögum um 

náttúruvernd var þjóðgarðurinn í Skaftafelli en það var árið 1967. Þjóðgarðurinn í 

Jökulsárgljúfrum var stofnaður árið 1973 og þjóðgarðurinn Snæfellsjökull árið 

2001. Árið 2008 var svo Vatnajökulsþjóðgarður stofnaður og  um hann gilda 

sérstök lög (60/2008) Auk þess eru αÞingvellir við Öxará og grenndin þar friðlýstur 

helgistaður allra Íslendinga sem þjóðgarðurά með lögum nr. 47/2004 en þau lög 

leysa af hólmi eldri lög um Þingvelli frá árinu 1930. Þingvellir voru samþykktir á 

heimsminjaskrá Menningarmálastofnunar Sameinuðu þjóðanna (UNESCO) árið 

2004 . (Þingvellir þjóðgarður, án ártals) 

2.3.2. Lög og reglugerð um Vatnajökulsþjóðgarð 

Vatnajökulsþjóðgarður var stofnaður með sérlögum  (60/2007) og um hann gildir 

sérstök reglugerð (608/2008). Þjóðgarðurinn var stækkaður 2009 með reglugerð 

nr. 755/2009 (Viðauki 5).  

Við stofnun þjóðgarðsins féllu úr gildi eldri reglugerðir nr. 359/1993 um 

þjóðgarðinn í Jökulsárgljúfrum, með síðari breytingum sbr. reglugerðir nr. 

285/2001 og 929/2005 og reglugerðir nr. 879/2004 um Skaftafellsþjóðgarð, með 

síðari breytingum sbr. reglugerð nr. 367/2005. Enn fremur féll úr gildi auglýsing  

nr. 188/1978 um friðland í Esjufjöllum. Við stækkun þjóðgarðsins 2009 féll úr gildi 

auglýsing nr. 194/1978 um náttúruvættið Öskju.     

Gerð verndaráætlunar um Vatnajökulsþjóðgarð byggir á 12. og 13.  gr. laga um 

þjóðgarðinn og reglugerð um hann. 

2.3.3. Lög um umhverfismat áætlana  

Verndaráætlun er stefnumarkandi áætlun um aðgerðir sem geta fallið undir lög  

(105/2006) um  umhverfismat áætlana.  

2.3.4. Önnur lög og reglugerðir 

Við gerð verndaráætlunar var tekið tillit til laga sem talin eru upp i töflu 2 ásamt 

þeim reglugerðum sem þeim fylgja eða vísað er til í reglugerð nr. 608/2008 og 

varða þjóðgarðinn: 

Tafla 2. Lög og reglugerðir sem tekið var tillit til við gerð verndaráætlunar. 

Lög eða reglugerð Verndaráætlun 

Lög um vernd, friðun og veiðar á villtum fuglum og villtum spendýrum 

nr. 64/1994. 

6. kafli ς Náttúra 

Lög um hollustuhætti og mengunarvarnir nr. 7/1998. 9. kafli ς Útivist og 

ferðaþjónusta 

Lög um landgræðslu nr. 17/1965 6. kafli ς Náttúra 

Lög um varnir gegn landbroti nr. 91/2002 6. kafli ς Náttúra 

Skipulags- og byggingarlög nr. 73/1997. 5. kafli Svæðisskipting 

Þjóðminjalög nr. 107/2001. 7. kafli ς Menning og saga 

Reglugerð nr. 583/2000 um innflutning, ræktun og dreifingu útlendra 

plöntutegunda.  

6. kafli ς Náttúra 

Reglugerð nr. 528/2005 um takmarkanir á umferð í náttúru Íslands og nr. 

497/2007 um breytingar á reglugerð 528/2005  

6. kafli og 9. kafli 

2.3.5. Skipulagsáætlanir og verndaráætlun  

2.3.5.1. Svæðisskipulag miðhálendisins 

Svæðisskipulag er skipulagsáætlun sem tekur yfir fleiri en eitt sveitarfélag. 

Hlutverk svæðisskipulags er að samræma stefnu um landnotkun, samgöngu- og 

þjónustukerfi, umhverfismál og þróun byggðar á svæðinu á minnst 12 ára tímabili. 

Samvinnunefnd miðhálendis er skipuð af ráðherra til fjögurra ára í senn eftir 

hverjar sveitastjórnarkosningar. Í nefndinni eiga sæti 12 fulltrúar. Hlutverk 

samvinnunefndar miðhálendis er að annast gerð svæðisskipulags miðhálendisins 

og gæta þess að samræmi sé innbyrðis með aðalskipulagstillögum einstakra 

sveitarfélaga á svæðinu og að samræmi sé milli þeirra og svæðisskipulags 

miðhálendisins. Nefndin skal einnig leita eftir tillögum hlutaðeigandi sveitarfélaga 

við mótun tillögu að svæðisskipulagi (Skipulags og byggingalög nr. 73/1997).  

Svæðisskipulag miðhálendisins var staðfest árið 1999 og gildir það til ársins 2015. 

Nokkrar breytingar, vegna uppbyggingu virkjana, hafa verið gerðar á skipulaginu 

frá staðfestingu þess (Skipulags og byggingalög nr. 73/1997).  

Við gerð aðalskipulags þurfa sveitarfélög að taka tillit til svæðisskipulags 

miðhálendisins. Verndaráætlun tekur einnig tillit til svæðisskipulags 

miðhálendisins en gerir jafnframt tillögur sem geta leitt til breytinga á 

svæðisskipulagi.  

2.3.5.2. Aðalskipulag sveitarfélaga 

Verndaráætlun hefur afgerandi stöðu gagnvart skipulagsáætlunum sveitarfélaga. Í 

мо ƎǊΦ ƭŀƎŀ ǳƳ ±ŀǘƴŀƧǀƪǳƭǎǈƧƽśƎŀǊś ǎŜƎƛǊ α{ǾŜƛǘŀǎǘƧƽǊƴƛǊ ŜǊǳ ōǳƴŘƴŀǊ ŀŦ ŜŦƴƛ 

verndaráætlunar við gerð skipulagsáætlana fyrir landssvæði innan 

VatnajökulsþjƽśƎŀǊśǎά 

Mikilvægt er því að samræma þessar áætlanir og hefur verið lögð áhersla á 

samstarf við sveitastjórnir .. Einnig hefur verið lögð áhersla á mikilvæg jaðarsvæði 

þjóðgarðsins og stöðu þeirra í skipulagi sveitarfélaganna.  

Tafla  3. Staða skipulagsáætlana innan Vatnajökulsþjóðgarðs og á svæðum tengdum þjóðgarðinum 

í október 2009. * = svæði utan núverandi marka þjóðgarðs. 

Rekstrarsvæði Sveitarfélag Svæðisskipulag  Aðalskipulag Deiliskipulag 

Norðursvæði Norðurþing  Aðalskipulag 2009-2029 á 

vinnslustigi. 

Mynni Ásbyrgis 2004- 

Þingeyjarsveit Svæðisskipulag 

miðhálendisins 

1999-2015. 

Aðalskipulag 2009-2021,  á 

vinnslustigi.  

 

Skútustaða-

hreppur 

Svæðisskipulag 

miðhálendisins 

1999-2015. 

Aðalskipulag  2010 -, á 

vinnslustigi. 

Hálendismiðstöð  við 

Drekagil 2001- 

Austursvæði Fljótsdalshérað Svæðisskipulag 

miðhálendisins 

1999-2015 

Aðalskipulag 2008-2028,  á  

afgreiðslustigi. 

Kárahnjúkastífla, 

ferðamannaðstaða 

og stígar ( 2008) *  

Þjónustusvæði við 

Kverkfjöll  (2004) *  

Fljótsdals-

hreppur 

Svæðisskipulag 

miðhálendisins 

1999-2015 

Aðalskipulag 2002-2014 Fyrir Laugafell, 

ferðamiðstöð og 

námasvæði (2007)*  

Suðursvæði Hornafjörður Svæðisskipulag 

miðhálendisins 

1999-2015 

Aðalskipulag 1998-2018 í 

gildi en á vinnslustigi? 

Skaftafell í vinnslu 

Vestursvæði Skaftárhreppur Svæðisskipulag 

miðhálendisins 

1999-2015 

Aðalskipulag 2002-2014 í 

gildi en á vinnslustigi? 

 

Ásahreppur Svæðisskipulag 

miðhálendisins 

1999-2015 

Aðalskipulag 2002-2014 í 

gildi en á vinnslustigi? 

 

 

Rangárþing Ytra Á það land að 

hálendinu. 

Aðalskipulag 2002-2014 í 

gildi en á vinnslustigi? 

 

Heimildir: Um aðalskipulag (Skipulagsstofnun, án ártals), á Austursvæði: (Fljótsdalshérað 2010, 

gildandi deiliskipulög), (Fljótsdalshreppur 2010, deiliskipulag fyrir Laugarfell). 

2.3.5.3. Deiliskipulag einstakra svæða  

Nokkur svæði í jarði þjóðgarðslandsins á Austursvæði hafa gildandi deiliskipulag en 

ekkert innan núverandi þjóðgarðsmarka (tafla 3). Í 31. gr. reglugerðar um 

þjóðgarðinn (608/2008) segir að gera skuli deiliskipulag fyrir allar framkvæmdir 

innan þjóðgarðsins. Í kafla 5 er fjallað um þau mannvirkjasvæði þjóðgarðsins þar 

sem lagt er til að gert verði deiliskipulag. 

2.4. Alþjóðlegir samningar og skuldbindingar  
Í 5. gr. reglugerðar um þjóðgarðinn eru taldir upp þeir alþjóðlegu samningar og 

alþjóðlegu viðmiðanir sem taka skal mið af við gerð verndaráætlunar (Reglugerð 

um Vatnajökulsþjóðgarð nr. 608/2008).  

2.4.1. Verndarflokkar IUCN.  

Alþjóða náttúruverndarsambandið, IUCN (International Union for Conservation of 

Nature) eru alþjóðleg samtök um náttúruvernd sem Íslendingar eru aðilar að. Þau 

voru stofnuð árið 1948 með það að markmiði að stuðla að samstarfi ólíkra þjóða 

að náttúruvernd. Samtökin veita meðal annars þjóðum heims leiðbeiningar og 

ráðgjöf um náttúruvernd og friðlýsingar landssvæða og halda skrá um friðlýst 

svæði allra ríkja sem eiga aðild að samtökunum. Samtökin skilgreina friðlýst svæði 

í sex mismunandi verndarflokka út frá markmiðum friðlýsingar (IUCN, 2008). 

Samtökin hvetja þjóðir heims til að styðjast við verndarflokka IUCN við friðlýsingu 

landssvæða.  Í viðauka 6 er nánar fjallað um verndarflokka IUCN, skilgreiningar 

þeirra og markmið. Í kafla 4 er farið yfir hvernig Vatnajökulsþjóðgarður getur fallið 

að skilgreiningum og markmiðum verndarflokka IUCN.   

2.4.2. Samningur um verndun menningar- og náttúruarfleifðar heimsins 

Samningur Menningarmálastofnunar Sameinuðu þjóðanna (UNESCO) um verndun  

menningar- og náttúruarfleiðar heimsins hefur að markmiði að tilgreina 

menningar- og náttúruminjar sem hafa gildi fyrir allt mannkyn og varðveita þær. 

Ísland er aðili að samningnum og ber ábyrgð á að koma með ábendingar um nýja 

staði fyrir heimsminjaskrá Menningarmálastofnunarinnar (Norræna 

ráðherranefndin , 2006). Tvö svæði á Íslandi hafa verið samþykkt inn á 

heimsminjaskrána : Þingvellir vegna menningararfleiðar árið 2004 (Þingvellir 

þjóðgarður, án ártals) og Surtsey á grundvelli náttúruminja árið 2008 

(Umhverfisráðuneyti, 2008).Við undirbúning að stofnun Vatnajökulsþjóðgarðs var 

lögð áhersla á að þjóðgarðurinn geti uppfyllt kröfur heimsminjaskrár 

Menningarmálastofnunarinnar ákveði íslensk stjórnvöld að sækjast eftir því.  

2.4.3. Ramsarsamningurinn um votlendi. 

Markmið Ramsarsamningsins er að vernda votlendissvæði sem eru fyrst og fremst 

búsvæði votlendisfugla. Íslendingar hafa tilnefnt þrjú svæði á skrá Ramsar- 

samningsins; Mývatn-Laxá, Þjórsárver og Grunnafjörð (Umhverfisráðuneyti, án 

ártals e). Unnið er að undirbúningi þess innan Umhverfisráðuneytisins að 

Eyjabakkar fari á skrá Ramsarsamningsins (Sigurður Þráinsson, 2009). 

2.4.4. Samningur um líffræðilega fjölbreytni.  

Samningur um líffræðilega fjölbreytni (CBD) var samþykktur árið 1992 og fullgiltur 

á Íslandi 1994. Árið 2008 samþykkti ríkisstjórn Íslands stefnumörkun um 

framkvæmd samningsins. Þar eru  markmið samningsins innleidd í íslenska 

stjórnsýslu og markaður heildarrammi um stefnumótun stjórnvalda um  verndun 

líffræðilegrar fjölbreytni landsins og sjálfbæra nýtingu náttúruauðlinda 

(Umhverfisráðuneyti, án ártals a). Í kafla 6 er fjallað um markmið og aðgerðir til að 

stuðla að verndun líffræðilegrar fjölbreytni í Vatnajökulsþjóðgarði. 

2.4.5. Samningur um verndun villtra plantna og dýra og lífsvæða í Evrópu, 
Bernarsamningurinn 

Markmið samningsins er að vernda dýr og plöntur og heimkynni þeirra einkum þar 

sem slíkt krefst samvinnu margra ríkja (Umhverfisráðuneyti , án átals b).  Í kafla 6 

er fjallað um markmið og aðgerðir sem eiga að tryggja vernd villtra plantna og 

dýra í Vatnajökulsþjóðgarði.  

2.4.6. Aðrir samningar 

Auk framangreindra samninga, sem tilteknir eru í reglugerð, vinnur Ísland nú að 

fullgildingu eftirfarandi samninga  sem  hafa áhrif á ákvarðanatöku og 

framtíðarsýn Vatnajökulsþjóðgarðs.  

Árósasamningurinn er samningur um aðgang að upplýsingum, þátttöku 

almennings við töku ákvarðana og aðgangi að afgreiðslu á kærum og 

dómsúrskurðum í umhverfismálum (Umhverfisráðuneyti, án ártals c).  

Vatnatilskipun ESB setur lagaramma um vernd yfirborðsvatns, grunnvatns og 

strandsjávar, með það að markmiði að bæta vatnsgæði og ástand vistkerfa 

(Umhverfisráðuneyti, án átals d).  

2.5. Stefna og markmið íslenskra stjórnvalda  
 Auk þess ramma sem lög, reglugerðir og alþjóðlegir samningar skapa þarf 

verndaráætlun að taka  mið af stefnu stjórnvalda á hverjum tíma .  Í töflu 4 er 

yfirlit yfir skýrslur og samþykktir sem ber að taka tillit til við gerð verndaráætlunar. 

Yfirvöld náttúruverndar hafa í gegnum tíðina sett fram áætlun um verndun svæða 

frá 2004 með náttúruverndaráætlun en áður með náttúrminjaskrá. Einnig hefur 

verið unni að áætlunum um nýtingu vatnsafls og jarðvarma undir merkjum 

Rammaáætlunar þar sem vegnir eru saman virkjunarkostir og verndargildi svæða. 

Nokkur svæði sem tengjast vatnajökulsþjóðgarði eru skilgreind í þessum 

áætlunum, sum eru  nú orðin hluti af vatnjökulsþjóðgarði en önnur ekki (5. Mynd 

bls. 29).  

 
Tafla 4. Stefna og samþykktir íslenskra stjórnvalda sem hafa áhrif á verndaráætlun.  

Ár Stefna stjórnvalda Fjallað um í 

verndaráætlun 

2006 Skýrsla ráðgjafanefndar Umhverfisráðuneytisins um stofnun 

Vatnajökulsþjóðgarðs (Umhverfisráðuneytið, 2006). 

 

IV hluti - 

Framtíð  

2003 Náttúruverndaráætlun 2004-2008 (Umhverfisstofnun, 2003)  

Þar er kynnt aðferðarfræði við mat á verndargildi svæða á Íslandi en hún 

grundvallast á íslenskri lagaumgjörð um náttúruvernd, skuldbindingum Íslands 

á alþjóðavettvangi, alþjóðlega viðurkenndum stöðlum og verndarviðmiðum 

svo og stefnumörkun íslenskra stjórnvalda.  

III hluti ς 

Auðlindir  

 

2008 Tillögur að náttúruverndaráætlun 2009-2013 (Þingskjal nr. 52.Tillaga til 

þingsályktunar um náttúruverndaráætlun 2009 -2013., 2009)  

Í tillögunum er m.a. lagt til að friðlýsa 160 tegundir mosa, fléttna og 

háplantna. 

III hluti  

1996 Náttúruminjaskrá (Náttúruverndarráð, 1996; Umhverfisstofnun, 2009) 

 Í náttúruminjaskrá eru upplýsingar um friðlýst svæði og náttúruminjar sem 

ástæða þykir til að friðlýsa samkvæmt náttúruverndaráætlun eða af öðrum 

ástæðum. 

13. kafli ς 

Jaðarsvæði 

 

2008 Stefnumörkun um framkvæmd samningsins um líffræðilega fjölbreytni 6. kafli ς 

Náttúra 

2002 Stefnumörkun ríkisstjórnar Íslands til ársins 2020 um sjálfbæra þróun er birt í 

ritinu Velferð til framtíðar. Sjálfbær þróun í íslensku samfélagi  

(Umhverfisráðuneytið, 2002) 

IV hluti - 

Framtíð 

2007 Vernd og endurheimt íslenskra birkiskóga. Skýrsla og tillögur nefndar um 

vernd og endurheimt birkiskóga. Í tillögunum er lagt til að vernda/friðlýsa 

nokkra birkiskóga á Íslandi vegna náttúruverndarsjónarmiða og taka þá inn í 

náttúruverndaráætlun 2009-2013 þar sem þeirra er ekki getið í fyrri áætlun.  

Einn þessara birkiskóga er við jaðar Vatnajökulsþjóðgarðs, Núpsstaðaskógur 

en hann er talinn vera mjög hávaxinn skógur.  . (Umhverfisráðuneyti, 2007) 

 

6. kafli ς 

Náttúra 

13. kafli - 

Jaðarsvæði 

2003-

2009 

Rammaáætlun (Rammaáætlun ) 

Fyrsta áfanga Rammaáætlunar lauk árið 2003 með útgáfu áfangaskýrslu 

verkefnastjórnar  en þar voru 35 nýjar virkjanahugmyndir flokkaðir í fimm 

flokka eftir umhverfisáhrifum, aðra fimm eftir heildarhagnaði og fimm eftir 

arðsemi. Af þessum virkjunarkostum tengjast nokkrir Vatnajökulsþjóðgarði 

III hluti ς 

Auðlindir 

6. kafli ς 

með einum eða öðrum hætti. Í öðrum áfanga rammaáætlunar, er lagt mat á 

verndargildi 19 háhitasvæða með tilliti til virkjunarkosta á 34 vinnslusvæðum 

innan þeirra. Af þessum 19 háhitasvæðum eru 6 svæði innan 

Vatnajökulsþjóðgarðs að öllu eða hluta eða eru innan mikilvægra jaðarsvæða 

hans í náttúrufarslegu tilliti.  

Náttúra 

13. kafli ς 

Jaðarsvæði 

 

 Landgræðsluáætlun 2003-2014 (Landgræðsla ríkisins) 

Í landgræðsluáætlun er getið nokkurra svæða sem eru innan 

Vatnajökulsþjóðgarðs eða eru á jaðri hans og lagt er til að vinna með á því 

tímabili sem landgræðsluáætlunin nær yfir. 

6. kafli ς 

Náttúra 

 

 Samgönguáætlun 2007-2010 (Vegagerðin). 

Í samgönguáætlun er fjallað um samgönguframkvæmdir sem tengjast 

Vatnajökulsþjóðgarði. Áætlunin er í endurskoðun og óvíst með fjármögnun 

framkvæmda vegna aðstæðna í þjóðfélagi.  

8. kafli ς 

Vegakerfi og 

aðkoma 

5. mynd. Vatnajökulsþjóðgarður, svæði á náttúrverndaráætlun 2004 - 2008, svæði á að 

náttúruverndaráætlun 2009 ς 2013, náttúruminjaskrá, háhitasvæði og lónstæði skv. rammaáætlun um 

nýtingu vatnsafls.  

Auðlindir 
 

 

 

 

 

 

 

Í þessum hluta verður fjallað um það svæði sem nú er innan þjóðgarðsmarka það er á 

Snæfellsöræfum í Kverkfjöllum.  Einnig er fjallað um Kringilsárranafriðland, innanverð Brúaröræfi, 

Kverkfjallarana og Krepputungu  allt að Jökulsá á Fjöllum, eftir því sem upplýsingar leyfa.  

3. 1.  Náttúra 
Loftslag er nokkuð breytilegt á austursvæðinu og er úrkoma fremur lítil vestan 

Snæfells einkum vestan Hálslóns en austan Snæfells er úrkoma töluvert meiri. 

Líkur á heitum og kyrrum sumardögum eru meiri vestan til á svæðinu en austan til 

(Viðauki 10). 

Jarðlög á Eyjabökkum eru misgömul. Þar eru lög frá míosen > 5,2 milljón ára  og 

lög  frá pliosen  (1,8 -5,2 m ára). Nyrst í fjallaklasanum við Snæfell og Geldingafell 

eru svæði með súru gosbergi frá tertíer og ísöld (Árni Hjartarson og Elsa 

Vilmundardóttir, 1998). Jarðlög á Vesturöræfum og Kringilsárrana  eru  talin frá 

kvarter (0,8-1,8 m ár). Vestasti hluti svæðisins að Jökulsá á Fjöllum tilheyrir norður 

gosbeltinu (Árni Hjartarson og Elsa Vilmundardóttir, 1998).  

Kverkfjöll eru virk megineldstöð. Þar hefur eldvirkni verið mikil og jöklar rofið 

opnur í eldstöðina. Eldstöðin er í jaðri jökulsins og hefur haft mikil áhrif á myndun 

og mótun  landsins. Í Kverkfjöllum er öflugt jarðhitasvæði sem liggur hæst allra 

jarðhitasvæða á landinu (Helgi Torfason og Ingvar Atli Sigurðsson, 2002). Þar eru 

miklar útfellingar og stórir og öflugir hverir. Snæfell er megineldstöð og þar er að 

finna margvíslegar berg- og jarðmyndanir. Umhverfis Snæfell er fjöldi hnjúka og 

hryggja sem eldgos hafa hlaðið upp ýmist  á ísilögðu eða íslausu landi. Fræðin eru 

ekki á einu máli um aldur og virkni Snæfells og nærliggjandi hnjúka (Ármann 

Höskuldsson og Páll Imsland., 1998) (Ágúst Guðmundsson, 1999). 

Kverkfjallarani er að mestu byggður upp af 5 samsíða móbergshryggjum. Ekki eru 

til heimildir um þau hraungos sem þar hafa orðið en hraun af mismunandi aldri er 

að finna þar og tvinnast saman móbergsfell, gígar frá nútíma og hraun. Hraun eru í 

Krepputungu og Kverkfjallarana. Krepputunguhraunin eru ættuð frá Gígöldum sem 

er sprungusveimur suðvestur af Dyngjufjöllum  (Hjörleifur Guttormsson, 1987). 

Eitt af einkennum Snæfellsöræfa er hraukar úr jökulruðningi og jarðvegi sem ýst 

hafa upp við framskrið jökla. Mestir eru hraukar sem urðu til við  framskrið 

Brúarjökuls 1890. Jarðhiti er á nokkrum stöðum við Hrauka í Kringilsárrana (Snorri 

Baldursson, Helgi Trofason og Hörður Kristinsson, 2003) (viðauki 10).   

Lífríki austursvæðis Vatnajökulsþjóðgarðs er fjölskrúðugt.  Gróðurfar gróskumikið, 

mikið fuglalíf, smádýralíf óvenju ríkulegt miðað við hálendissvæði og þar eru 

hreindýr.  

Allmiklar rannsóknir hafa verið gerðar á gróðurfari Snæfellsöræfa og austan til á 

Brúardölum en minni á vestari hluta Brúaröræfa og á Kverkfjallasvæðinu.  

Útbreiðsla háplöntutegunda á svæðinu telst nokkuð vel þekkt  en bæta mætti 

skráningu mosa og fléttna. Á Snæfellsöræfum eru víðáttumikil votlendi, flóar, 

mýrar og flæðiengi.  Í þurrlendisgróðri er mosagróður þar með talinn  hélumosi 

áberandi á berangri, starmóar, lyng og víðimóar eru einkum í brekkum og dældum 

og graslendi sést t.d. í hraukum. Vestan Hálslóns er töluvert gróið á svæðinu 

austan við Sauðá einkum í dölum og í Kringilsárrana en vestar er lítt gróið land, þó 

með gróðurvinjum í Fagradal, Grágæsadal, Hvannalindum og fleiri vinjum. Einnig 

er nokkuð gróið í Vesturdal, Laugavalladal og Álftadal. Á svæðinu vestan Hálslóns 

er mest um þurrlendisgróður, mólendi, graslendi og mosagróður en nokkur minni 

votlendi finnast  t.d. í Kringilsárrana, Þorláksmýrum, í Fagradal og Hvannalindum 

(viðauki 10).   

Eyjabakkasvæðið er annálað fyrir grósku. Það er í 650 - 680 m hæð og að miklu 

leyti flæðiengi. Slík vistkerfi eru nær eingöngu á láglendi en flæðiengi myndast 

einkum þar sem jarðvatnsstaða er há, vatn steinefnaríkt og gegnumstreymi vatns 

hratt um jarðveginn. Önnur flæðiengi á hálendi eru  í Hvítárnesi og í hluta 

Þjórsárvera.  Öll þessi flæðiengi tengjast jökulám.  Á Vesturöræfum sem eru í um 

650 ς 670 m hæð skiptist á  votlendi  og lágar öldur yfir leitt í SV/NA stefnu, 

gróðurlitlar eða með þurrlendisgróðri. Vesturöræfin eru blautust efst í Syðra dragi 

vestur af Grjótárhnjúki, í Sauðárkróki og þar suður af á Fitjum. (Hilmar Malmquist, 

Guðni Guðbergsson, Ingi Rúnar Jónsson, Jón S. Ólafsson, Finnur Ingimundarson, 

Erlín E. Jóhannsdóttir, Ragnhildur Magnúsdóttir, Sesselja G. Sigurðardóttir, Stefán 

Már Stefánsson, Íris Hansen og Sigurður S. Snorrason, 2001). Rústir finnast bæði á 

Eyjabakkasvæðinu og Vesturöræfum (Kristbjorn Egilsson og Hjörleifur 

Guttormasson, 1981). 

Í Kringilsárrana er að finna mýrar og rústir í mestri hæð á Íslandi 625 ς 700 m hæð  

(Hilmar Malmquist ofl., 2001). Það er einnig mýrlent austan við Sauðafell  og í 

Þorláksmýrum þar sem  einnig finnast rústir í 670 m hæð. Í Fagradal er örlítil 

rústamyndun  (Kristbjörn Eglisson og Einar Þórarinsson, 1988) 

Fjölbreytni plöntutegunda er mikil og finnast að minnsta kosti 20 sjaldgæfar 

plöntutegundir  á svæðinu. Þetta eru 9 tegundir háplantna, 3 mosategundir  (ein 

sennilega horfin í Hálslón) og 8 fléttutegundir (viðauki 10) (6. mynd, bls. 35).  

Vitað er um 51 fuglategund sem nýta umrædd svæði á austurhluta 

Vatnajökulsþjóðgarðs en á Íslandi eru 76 tegundir taldar hafa orpið.  Ekki eru allar 

tegundirnar 51 staðfestir varpfuglar á þjóðgarðssvæðinu en út frá hæð yfir 

sjávarmáli er svæðið í heildina fjölskrúðugt. Austan og vestan Snæfells hafa farið 

fram umfangsmiklar rannsóknir á fuglum í tengslum við Kárahnjúkavirkjun og 

Hraunaveitu.  Ólíklegt er að mikið fleiri tegundir leynist annars staðar á svæðinu 

en mögulega munu nýjar tegundir nema þar land eftir því sem fram líða stundir. 

Sérstaða fuglalífsins á austursvæði þjóðgarðsins er meðal annars hve hátt hlutfall 

tegunda er á Válista eða um 22% (11 af 51) (viðauki 9).  Aðeins ein þeirra er í efsta 

stigi listans, í bráðri hættu en það er snæugla.  Helsingi og þórshani eru tegundir í 

hættu en hafa ekki verið staðfestar sem varpfuglar á svæðinu.  Þar að auki eru 8 

tegundir á Válista sem eru í yfirvofandi eða nokkurri hættu (Halldór Wallter 

Stefánson og Skarphéðinn Þórisson, 2010)(viðauki 9.  

Í Kringilsárrana eru þekktar 14 tegundir fugla og er heiðagæs lykiltegund eins og 

svo víða á þeim svæðum sem tengjast austurhluta þjóðgarðsins. Á Brúaröræfum 

eru þekktar 31 tegund fugla og er hér átt við svæðið  vestan Jökulsár á Dal, 

Sauðárdal, Fagradal, Arnardal, Álftadal, Grágæsadal og Laugavalladal og svæði 

milli þessara dala.  Af þeim 31 tegund sem vitað er um á svæðinu eru átta á Válista 

sem allar eru taldar vera í nokkurri eða yfirvofandi hættu samkvæmt skilgreiningu 

hans (Halldór Wallter Stefánson og Skarphéðinn Þórisson, 2010)(viðauki 9). 

Hreindýr nýta svæðið og hafa verið talin nær árlega á Snæfellsöræfum frá 1943. 

Talningar sýna að Vesturöræfi voru aðalsumarhagar dýranna frá því 1965 þar til 

um 2000 en eftir það Fljótsdalsheiði. Hreindýrin sem ganga á Snæfellsöræfum á 

sumrin eru fyrst og fremst kýr og kálfar. Fæstir fullorðnir tarfar fylgja kúnum í 

sumarhagana. Undantekning á því er í Kringilsárrana en þar hafa stórir hópar tarfa 

gengið á sumrin.  Fullorðnir tafar sameinast kúnum á fengitíma sem er í 

septemberlok og fram í miðjan október. Sumarfæða hreindýra á Snæfellsöræfum 

er fyrst og fremst runnar (þar af grá- og grasvíðir 45%) og einkímblöðungar (þar af 

stinnastör 29%) (Kristbjörn Eglisson, 1983). Í þjóðgarðinum má helst rekast á 

hreindýr á fengitíma utan við Snæfell og á Múla. Á Snæfellsöræfum bera kýr helst 

á Vesturöræfum og flestar á þriggja vikna tímabili í kringum 20. maí.  Talningar 

hafa sýnt að fjöldi þeirra þar er í samræmi við snjóalög (Rán Þórarinsdóttir, 2008).  

Þó  hreindýrum hafi fækkað innan austursvæðis Vatnajökulsþjóðgarðs á síðustu 

árum má fullyrða í ljósi sögunnar að Snæfellsöræfi eru þýðingarmestu sumarhagar 

hreindýra á Íslandi (viðauki 9).  

Smádýralíf var kannað á Vesturöræfum árið 1999.  Könnunin var liður í rannsókn 

sem gerð var á náttúrufari svæðisins vegna áforma um virkjunarframkvæmdir 

(Sigmundur Einarsson, Sigurður H. Magnússon, Erling Ólafsson, Kristinn Haukur 

Skarphéðinsson, Guðmundur Guðjónssson, Kristbjörn Eglisson og Jón Gunnar 

Ottósson., 2000) . Minna er um rannsóknir á smádýrum á Eyjabakkasvæðinu en þó 

var það kannað nokkuð árin 1979 -1980 (Erling Ólafsson, 1981).  Fjöldi 

smádýrategunda sem fundist hefur á Vesturöræfum er talinn mikill samanborið 

við önnur hálendissvæði. Þar er bæði að finna tegundir sem ekki var búist við 

miðað við áður þekkta útbreiðslu og nokkar fágætar tegundir.  Líklegt er að 

samfelld gróðurþekja og tiltölulega jöfn hækkun lands frá láglendi inn á 

Vesturöræfi eigi sinn þátt í að skýra þetta (Sigmundur Einarsson, Sigurður H. 

Magnússon, Erling Ólafsson, Kristinn Haukur Skarphéðinsson, Guðmundur 

Guðjónssson, Kristbjörn Eglisson og Jón Gunnar Ottósson., 2000).  Niðurstöður 

þeirra athugana sem gerðar hafa verið á smádýralífi á Eyjabakkasvæðinu bentu 

ekki til að það væri sérstaklega auðugt en þar er nánari rannsókna þörf (Erling 

Ólafsson, 1981) (viðauki 10).  

Smádýralíf hefur verið kannað í Fagradal og Grágæsadal. Fagridalur er ein 

tegundaauðugasta vinin  á hálendinu (Snorri Baldursson, Helgi Trofason og Hörður 

Kristinsson, 2003).  

Vistgerðir hafa verið kannaðar á hluta Vesturöræfa og Brúardala. Einnig hefur 

verðmæti vistgerða á hálendinu verðim metið. Af  þeim 6 vistgerðum sem taldar 

eru verðmætastar eru 4 á Vesturöræfum þar af er rústamýarvist sem talin er 

önnur verðmtasta vistgerðin nokkuð útbreidd á svæðinu. Aðrar verðmætar 

vistgerðir á Vesturöræfum eru gilja- og lyngmóavist, lágstaraflóavist og 

hástaraflóavist ( Sigurður H. Magnússon, Borgþór Magnússon, Erling Ólafsson, 

Guðmundur Guðjónsson, Guðmundur A. Guðmundsson, Hörður Kristinsson, 

Kristbjörn Egilsson, Kristinn H. Skarphéðinsson, Starri Heiðmarsson og Jón Gunnar 

Ottósson., 2009).  

Enginn fiskur fannst í Tröllagilslæk, Kringilsá,  Sauðá á Vesturöræfum eða Desjará 

við rannsóknir árið 2000. Ekki veiddist heldur fiskur í Hafursá, Hafursárkvísl eða 

Jökulsá í Fljótsdal á Eyjabökkum í rannsóknum  sama ár. Fiskur (bleikja) hefur 

fundist í Sauðá á Brúaröræfum, Laugavallaá, Fiskidalsá  og Hrafnkelsdalsá. Einnig 

hefur fundist fiskur í Kelduá  neðan Fellsár (Hilmar Malmquist ofl., 2001). Sagnir 

eru um bleikju í lækjum og tjörnum á Vesturöræfum en ekki hafa farið fram 

rannsóknir á því svo vitað sé. Skarphéðinn Þórisson líffræðingur hefur séð bleikju í 

Fitjalæk og læk í Kringislárrana (Skarphéðinn Þórisson, tölvupóstur 6. mars 2010). 

Botndýrasamfélög straumvatna sem rannsökuð hafa verið á áhrifasvæði 

Kárahnjúkavirkjunar  (Snæfellsöræfi og austasti hluti Brúardala) einkenndust öðru 

fremur af vatnaskordýrum, einkum bitmýi og rykmýi en auk þess bar töluvert á 

liðormum og krabbadýrum (Hilmar Malmquist ofl., 2001) (viðauki 10). 

Refir og minnkar eru á svæðinu og vitað er um all mörg refagreni á Vesturöræfum 

og nokkur austan Snæfells. Einnig eru þekkt all mörg refagreni á Brúaröræfum. 

Minnkar hafa einnig sést víða um svæðið bæði á Snæfellsöræfum og á 

Brúaröræfum og vitað er um minkagreni á gróðurvinjum á Brúaröræfum (Halldór 

Wallter Stefánson og Skarphéðinn Þórisson, 2010).  Refir og minnkar eru sennilega 

fátíðir í Krepputungu enda æti þar ekki mikið.  

3.2.  Mat á verndargildi náttúrunnar 
Mat á verndargildi náttúru þjóðgarðsins er undirstaða að ákvarðanatöku um 

svæðisskiptingu þjóðgarðsins, framtíðarsýn, markmið verndunar á einstökum 

svæðum hans, landnotkun og einstakar verndaraðgerðir. Við mat á verndargildi 

náttúrunnar á austursvæði var tekið mið af margvíslegu mati sem gert hefur verið 

áður svo sem vegna náttúruverndaráætlunar 2004 -2008, vegna mats á 

verndargildi náttúrufyrirbæra  norðan Vatnajökuls, verndargildi á 

virkjunarsvæðum norðan jökla o.fl. Einnig var farið yfir þau atriði sem lúta að 

verndun náttúrunnar og kveðið er á um í lögum og alþjóðasamningum. 

Þannig var stuðst við eftirfarandi: 

- Aðferðafræði við mat á verndargildi náttúruminja eins og hún var kynnt í 
náttúruverndaráætlun 2004-2008. Í viðauka 7 eru verndarviðmið 
náttúruverndaráætlunar (Umhverfisstofnun, 2003).  

- Válista plantna og fugla, þar með talin sú endurskoðun á válista plantna sem lögð 
er til í tillögum að náttúruverndaráætlun 2009-2013 (Þingskjal nr. 52.Tillaga til 
þingsályktunar um náttúruverndaráætlun 2009 -2013., 2009). 

- 37. grein náttúruverndarlaga sem fjallar um þær náttúruminjar sem skuli njóta 
sérstakrar verndar.  

- 44 gr. grein náttúruverndarlaga sem fjallar um markmið laganna. 
- 66. gr. náttúruverndarlaga sem fjallar um leiðarljós við mat á verndargildi (Lög 

um náttúruvernd nr. 44/1999) . 
- Náttúruverndargildi á virkjunarsvæðum norðan jökla sem kynnt er í skýrslu 

Náttúrufræðistofnunar Íslands (2000) (Sigmundur Einarsson ofl, 2000). 
- Verndargildi vistgerða á hálendinu sem kynnt er í skýrslu Náttúrufræðistofnunar 

Íslands (2009) um vistgerðir á hálendinu ( Sigurður H. Magnússon, Borgþór 
Magnússon, Erling Ólafsson, Guðmundur Guðjónsson, Guðmundur A. 
Guðmundsson, Hörður Kristinsson, Kristbjörn Egilsson, Kristinn H. 
Skarphéðinsson, Starri Heiðmarsson og Jón Gunnar Ottósson., 2009).  

- Mat á verndargildi 18 háhitasvæða sem kynnt er í skýrslu Náttúrufræðistofnunar 
Íslands (2009) sem unnin er vegna rammaáætlunar (Trausti Baldurssson, Ásrún 
Elmarsdóttir, Kristján Jónasson, Olga Kolbrún Vilmundardóttir og Sigmundur 
Einarsson, 2009). 

- Verndun jarðminja á Íslandi sem kynnt er í skýrslu Náttúrufræðistofnunar Íslands 
(2002) (Helgi Torfason og Ingvar Atli Sigurðsson, 2002). 

Notuð voru almenn og sérstök viðmið sem að mestu eru samhljóða þeim 

viðmiðum sem notuð hafa verið við gerð náttúruverndaráætlunar. Hvert svæði var 

greint samkvæmt þessum viðmiðum. Matið er byggt á eldra mati og öðrum 

gögnum og heimildum.   

Viðmið: 

- Sjaldgæfar tegundir,  tegundir í útrýmingarhættu. Fágætar jarðmyndanir eða 
aðrar náttúruminjar og getur átt við fyrirbæri, myndun, atburð eða tímabil og 
þróun.  

- Hvort svæði séu óvenju tegundarík, þar séu fjölbreyttar jarðmyndanir eða 
búsvæði.   

- Hvort svæðið sé mikilvægt fyrir  viðhald sterkra stofna mikilvægra tegunda eða 
viðhald náttúrulegra þróunarferla. 

- Hvort svæðið geymi samfelldar óraskaðar heildstæðar náttúruminjar, það er hvort 
náttúran hafi þróast án afskipta mannsins. 

- Vísinda, rannsókna og/eða menningarlegt gildi er metið t.d. út frá því hvort 
mikilvægar rannsóknir hafa verið gerðar á svæðinu, þar er talið einstakt 
rannsóknarefni eða sérstaklega aðgengilegt rannsóknarefni t.d. vegna 
loftslagsbreytinga. 

- Alþjóðlegt náttúruverndargildi. Hvort tegundir eða einstakar náttúruminjar á 
tilteknu svæði hafi verndargildi á heimsvísu og Íslendingar beri ábyrgð á 
varðveislu þeirra. Hvort svæði eða einstakar náttúruminjar falli undir 
alþjóðasamninga eða verndargildi þeirra hafi verið metið hátt á alþjóðavísu. 

- Einkennandi fyrir náttúrufar viðkomandi landshluta. Hvort telja megi að eitthvað á 
svæðinu sé dæmigert fyrir náttúrufar landshluta.  

- Sjónrænt gildi, það er fegurð. Fjölbreytt, gróskumikið og stórt er yfirleitt talið 
fegurra en fábreytt, rýrt og lítið og víðsýni fegurra en lokuð sýn. Annars eru ekki 
skilgreindir mælikvarðar fyrir fegurð 

Kannað var  hvort svæði hýsi friðlýstar tegundir, tegundir á válista eða 

náttúruminjar sem skilgreindar eru í 37. gr. laga um náttúruvernd en þar segir 

,,eftirtaldar jarðmyndanir og vistkerfi njóta sérstakrar verndar og skal forðast 

röskun þeirra eins og kostur erΨΨ (Lög um náttúruvernd nr. 44/1999).  

- eldvörp, gervigígar og eldhraun, 
- stöðuvötn og tjarnir, 1.000 m2 að stærð eða stærri, 
- mýrar og flóar, 3 hektarar að stærð eða stærri, 
- fossar 
-  hverir og aðrar heitar uppsprettur, svo og hrúður og hrúðurbreiður, 100 m2 að 

stærð eða stærri 
-  sjávarŦƛǘƧŀǊ ƻƎ ƭŜƛǊǳǊά 

 

Kannað hvort svæðið hýsi: 

Ábyrgðartegundir sem eru fuglategundir sem Íslendingar bera alþjóðlega ábyrgð á. 

Það eru tegundir þar sem 30% eða meira af varpstofni þeirra verpir á Íslandi. 

Tegundir sem tilgreindar eru í Bernarsamningnum. 

Aðrar náttúruminjar þar sem skilgreint hefur verið sérstakt gildi eða svæði sem 

hafa sérstaklega verið nefnd sem verndarsvæði.   

3.2.1. Mat á verndargildi náttúru  Snæfellsöræfa 

Á Snæfellsöræfum eru fjölbreyttar og tegundaríkar vistgerðir, svo sem óvenju 

grösugt votlendi í um 650 m h.y.s. með fjölda tjarna. Þekktar eru 41 tegund fugla á 

Vesturöræfum og 36 á Eyjabakkasvæðinu. Af þessum eru 10 á válista og eru 6 af 

þeim skráðir á Eyjabakkasvæðinu en 7 á Vesturöræfum. 

Á Eyjabökkum fella fleiri heiðagæsir fjaðrir en á nokkrum öðrum stað í heiminum. 

Þar er sérstætt og gróskumikið votlendi, m.a. flæðimýrar sem eru fágætar hér á 

landi, og  beitiland hreindýra, heiðagæsa og álfta. Vesturöræfi hafa gegnum tíðina 

verið mikilvæg beitarsvæði stórs hluta hreindýrastofns landsins. Þar eru 

gróskumikil gróðurlendi með auðugu smádýralífi. Rústamýravist sem er fremur 

fágæt og verðmæt vistgerð. Mikilvæg varp og beitilönd gæsa eru einnig á svæðinu. 

Á svæðinu eru sérstæðir jökulgarðar, hraukar. Rústir megineldstöðvar á 

Eyjabakkasvæðinu og fremur ung megineldstöð með súru og ísúru bergi (rýolíti og 

íslandíti) í Snæfelli. 

Tafla 5. Verndarviðmið  við mat á verndargildi náttúru Snæfellsöræfa. 

Sjaldgæfar tegundir, tegundir í útrýmingarhættu.  

Fágætar náttúruminjar  

x  x x x    

Óvenju tegundarík svæði eða viðkvæm fyrir röskun. 

 Sérlega fjölbreyttar náttúruminjar        

x x x x x    

Viðhald sterkra stofna eða náttúrulegra þróunarferla.  x  x x     

Upprunaleiki og heildir, samfelldar, heildstæðar eða 

óraskaðar náttúruminjar  

x  x x     

Alþjóðlegt náttúruverndargildi. Alþjóðleg ábyrgð     x     

Vísinda-, félags-, efnahags- eða menningarlegt gildi  x        

Einkennandi fyrir náttúrufar viðkomandi landshluta  x        

Sjónrænt gildi  x   x  x x  

Náttúrufyrirbæri sem njóta verndar eða þarfnast sérstakar athygli skv. 

skilgreiningum stjórnvalda, eru friðlýstar, nefndar í náttúrverndarlögum, 

náttúruverndaráætlun, válistum eða njóta verndar skv. alþjóðlegum samþykktum 

eða leiðbeiningum t.d. ábyrgðartegundir.   

Á Snæfellsöræfum eru: 

 Víða votlendi bæði mýrar og flóar yfir 3 ha. 

 Stöðuvötn yfir 1000 m2.  

 Vitað er um 6 plöntutegundir á válista og 9 aðrar sem teljast sjaldgæfar þótt þær 

njóti ekki sérstakrar verndar (viðauki 10). 

 Vitað er um 10 fuglategundir á válista (viðauki 9).  

 Heiðagæsavarp er mikið og heiðagæs er ábyrgðartegund. 

 Eyjabakkar eru á skrá "Important Bird Areas in Europe" (Ólafur Einarsson, 2000) 

og verið er að vinna að því að skrá þá sem Ramsar svæði. 

 Auð þess eru verðmætar hálendisvistgerðir á Vesturöræfum. 
 

Hátt verndargildi náttúru Snæfellsöræfa er einkum vegna víðáttumikilla votlenda 

m.a.  fágætra flæðimýra, mikilvægs fellisvæðis og varplanda heiðagæsar, samfellds 

og gróskumikils gróðurlendis frá strönd til hálendis, hreindýrabeitilands, 

framhlaupsjökla og  ummerkja þeirra og víðerna (tafla 5, bls. 38).  Auk verðmætra 

náttúruminja er svæðið friðsælt og landslag fagurt og tignarlegt  með formfagurt  

Snæfellið, gróðurlendi og jöklasýn. 

3. 2.2. Mat á verndargildi náttúru Kverkfjalla 

Í Kverkfjöllum eru háhitasvæði með miklum yfirborðsummerkjum, hverum og 

laugum. Miklar útfellingar og stórir og öflugir hverir. Jarðhitasvæðið er í Hveradal,  

í norðvestanverðum Kverkfjöllum í 1600ς1700 m hæð. Móberg einkennir svæðið 

en einnig er þar unglegt lítið kleprahraun og norðnorðaustur af Kverkfjöllum er 

fjöldi bólstrabergshryggja.  Á hverasvæðum eru gufuhverir, soðstampar, 

soðpönnur, gufuhitaðar laugar, leirugir vatnshverir og heit jörð með gufuaugum í 

og við jökulinn.  Gróður í Kverkfjöllum er fátæklegur, fuglalíf ekki mikið og 

smádýralíf er ókannað. Rask er svo til ekkert á svæðinu og umferð lítil. Svæðið 

hefur því mikið gildi sem upprunalegt svæði og það er hluti af stærri óraskaðri 

heild. Í mati sem gert var á  verndargildi 18 háhitasvæða fengu Kverkfjöll  

verndargildiseinkunn talsvert yfir meðallagi (Trausti Baldurssson, Ásrún 

Elmarsdóttir, Kristján Jónasson, Olga Kolbrún Vilmundardóttir og Sigmundur 

Einarsson, 2009) Svæðið lendir í B flokk þ.e. næst hæsta flokk yfir svæði sem, að 

mati skýrsluhöfunda, geyma jarðmyndanir sem ætti að vera á ábyrgð Íslendinga að 

vernda.  

Tafla 6. Verndarviðmið  við mat á verndargildi náttúru Kverkfjalla. 

 

Náttúrufyrirbæri sem njóta verndar eða þarfnast sérstakrar athygli skv. 

skilgreiningum stjórnvalda, eru friðlýstar, nefndar í náttúrverndarlögum, 

náttúruverndaráætlun, válistum eða njóta verndar skv. alþjóðlegum samþykktum 

eða leiðbeiningum. Í Kverkfjöllum eru: 

 Eldfjöll, eldhraun, hverir og hveraútfellingar 

 Ekki hafa verið skráðar tegundir lífvera á válista, friðlýstar tegundir, 

ábyrgðartegundir eða tegundir sem njóta sérstakrar verndar á því svæði sem 

fellur innan núverandi þjóðgarðsmarka í Kverkfjöllum.  

Náttúrufarslegt gildi Kverkfjalla er fyrst og fremst fólgið í jarðfræði og 

jarðhitaummerkjum, bæði sérstöðu þeirra og fjölbreytileika,  því hversu óraskað 

svæðið er og að það er hluti af stóru samfelldu rasklausu svæði. Fegurð, 

fjölbreytileiki landslags og upplifun hefur auk þess mikið gildi (tafla 6). 

Sjaldgæfar tegundir, tegundir í útrýmingarhættu.  

Fágætar náttúruminjar  

x        

Óvenju tegundarík svæði eða viðkvæm fyrir röskun. 

Sérlega fjölbreyttar náttúruminjar        

x     x x  

Viðhald sterkra stofna eða náttúrulegra þróunarferla.  x x    x x  

Upprunaleiki og heildir, samfelldar, heildstæðar eða 

óraskaðar náttúruminjar  

x x   x x x  

Alþjóðlegt náttúruverndargildi. Alþjóðleg ábyrgð  x        

Vísinda-, félags-, efnahags- eða menningarlegt gildi  x x       

Einkennandi fyrir náttúrufar viðkomandi landshluta  x        

Sjónrænt gildi  x x    x x  

3. 2.3. Mat á verndargildi náttúru á mikilvægum jaðarsvæðum  

Kverkfjallarani, Krepputunga, Brúaröræfi (þar með talinn Kringilsárrani) 

Kverkfjallarani er eldbrunninn og þar er safn móbergshryggja og hnjúka.  

Krepputunga er þakin hraunum og jökuláraurum. Um vesturhluta fjallanna liggur 

gossprunga sem hefur gosið á nútíma. Landslag er stórbrotið og hrikalegt.  Á  

Brúardölum er berggrunnur, móbergsmyndun og hraunlög frá efri kvarter. 

Álftadalsfjall er dyngja frá hlýskeiði ísaldar og frá henni liggja móbergshryggir til 

suðurs. Landslag á  austurhluta Brúardala er  mótað af jökli og fallvötnum. Merki 

um framhlaup Brúarjökuls eru mikil og greinileg. Gróður er lítill um svæðið 

vestanvert þótt nokkrar gróðurvinjar sé þar að finna en austasti hlutinn á köflum 

vel gróinn. Fagradal er óvenju tegundarík hálendisvin hvað varðar smádýralíf og 

gróður og þar er einnig heiðagæsavarp. Hreindýr fara um austurhluta Brúardals og 

friðland hreindýra er í Kringilsárrana.  

Tafla 7. Verndarviðmið  við mat á verndargildi náttúru Krepputungu ς Brúardala. 

 

Náttúrufyrirbæri sem njóta verndar eða þarfnast sérstakrar athygli skv. 

skilgreiningum stjórnvalda, eru friðlýstar, nefndar í náttúrverndarlögum, 

Sjaldgæfar tegundir, tegundir í útrýmingarhættu.  

Fágætar náttúruminjar  

x        

Óvenju tegundarík svæði eða viðkvæm fyrir röskun.  

Sérlega fjölbreyttar náttúruminjar        

x     x x  

Viðhald sterkra stofna eða náttúrulegra þróunarferla.  x     x x  

Upprunaleiki og heildir, samfelldar, heildstæðar eða  

óraskaðar náttúruminjar  

x x   x x x  

Alþjóðlegt náttúruverndargildi. Alþjóðleg ábyrgð  x        

Vísinda-, félags-, efnahags- eða menningarlegt gildi  x      x X 

Einkennandi fyrir náttúrufar viðkomandi landshluta  x     x x  

Sjónrænt gildi  x     x x  

náttúruverndaráætlun, válistum eða njóta verndar skv. alþjóðlegum samþykktum 

eða leiðbeiningum. Í Kverkfjallarana og Krepputungu eru  

 Móbergshryggir og fjöll,  hraun og eldvörp. Móberg er sjaldgæft utan Íslands og 

móbergshryggir nær óþekktir (Helgi Torfason og Ingvar Atli Sigurðsson, 2002). 

 Votlendi yfir 3ha að stærð er í Þorláksmýrum og Kringilsárrana.  

 Alls hafa fundist 13 sjaldgæfar plöntutegundir þar af 7 á válista. (viðauki  10) 

 Tíu  fuglategundir á válista hafa fundist á svæðinu og (viðauki 9). 

 Heiðagæsavarp er töluvert og heiðagæs er ábyrgðartegund. 

Gildi Brúardala er fólgið í fjölbreytileika jarðfræði og landslags tiltölulega ósnortins 

lands, lífríkum hálendisvinjum og fegurð.  Gildi Kverkfjallarana og Krepputungu er 

fólgið í fjölbreytilegum jarðmyndunum m.a. móbergsmyndunum,  landslagi  og 

nokkrum merkilegum gróðurvinjum (tafla7, bls. 41). 

IV.  HLUTI 

Stefna og aðgerðir 

 

 
 

 

 

 

 

 

 

Í þessum hluta verður fjallað um það svæði sem nú er innan þjóðgarðsmarka það er á 

Snæfellsöræfum, Vatnajökli og í Kverkfjöllum Einnig er fjallað um Kringilsárranafriðland, innanverð 

Brúaröræfi, Kverkfjallarana og Krepputunga  allt að Jökulsá á Fjöllum, eftir því sem upplýsingar 

leyfa.  

4. Verndarflokkur þjóðgarðsins 
Alþjóða náttúruverndarsambandið, IUCN (International Union for Conservation of 

Nature) flokkar friðlýst svæði í sex mismunandi verndarflokka. Hver verndarflokkur 

hefur ákveðin meginmarkmið friðlýsingar sem leiðbeina hvernig svæðunum er 

stýrt. Þar er miðað við að a.m.k. 75% hins friðlýsta svæðis sé stýrt samkvæmt 

meginmarkmiðum verndarflokksins sem valinn er fyrir svæðið.   

Austursvæði Vatnajökulsþjóðgarðs er stórt landssvæði og meginmarkmiðið með 

verndun svæðisins eins og annara hluta þjóðgarðsins  er að varðveita 

jarðfræðilegan fjölbreytileika, vistfræðilega ferla og líffræðilegan fjölbreytileika á 

sama tíma og hvatt er til fræðslu, menntunar og útivistar á svæðinu í sátt við 

náttúru og mannlíf. Þessi meginmarkmið  falla að  markmiðum  verndarflokks II 

skv. IUCN (IUCN, 2008)(viðauki 6).  

Sjálfbær og takmörkuð nýting ábúenda á svæðinu rúmast innan verndarflokks II 

skv. viðmiðum IUCN. Þetta á við um takmarkaða sjálfbæra beit og takmarkaðar 

veiðar til sjálfsbjargar (IUCN, 2008) .  Þannig má rökstyðja það að sú takmarkaða 

búfjárbeit sem nú er á svæðinu geti vel rúmast innan verndarflokks II.  

Takmarkaðar og hefðbundnar veiðar heimamanna geta einnig rúmast innan 

verndarflokks II. Sportveiðar eða veiðar sem atvinnustarfsemi rúmast almennt ekki 

innan þess verndarflokks (IUCN, 2008) og geta því leitt til að austursvæðið teljist 

ekki allt uppfylla skilyrði verndarflokks II. Þetta er þó að hluta matsatriði og þarf að 

skoða í samhengi fyrir öll nýtingarsvæði þjóðgarðsins í heild (viðauki 6).  

 

 

Framtíðarsýn 

Austursvæði Vatnajökulsþjóðgarðs eins og þjóðgarðurinn allur býr yfir tign og óspilltri náttúru 

sem er verðmætur hluti af hálendi Íslands. Þetta er hluti af ímynd Íslands, svæði með mikilli 

fegurð, þar sem náttúrulögmálin eiga að ráða ríkjum. Fólk frá öllum heimshlutum á hlutdeild í 

lífi og starfi í þjóðgarðinum, nýtur þessa dveljast þar, finna þar innblástur og öðlast verðmæta 

þekkingu og skilning.  

5. Svæðisskipting þjóðgarðsins  

Í þessum kafla er fjallað um einstök svæði innan austursvæðis þjóðgarðsins sem 

þarfnast sérstakrar verndar, sértækra aðgerða, svæði sem má skilgreina sem 

víðerni og stærri þjónustusvæði.  

5.1. Svæði sem þarfnast sérstakrar verndar 
Eftirfarandi svæði þarfnast sérstakrar verndar eða athugunar á hvort þau þarfnist 

verndar. Þau eru afmörkuð á korti (7. Mynd, bls. 48) eftir því sem hægt er en sum 

fyrirbæri sem þarfnast verndar og aðgæslu eru  ekki forsendur til að afmarka á 

korti heldur ber að kanna útbreiðslu þeirra og gera áætlun um hvernig að 

mögulegri  verndun þeirra verði staðið.  

Svæði innan núverandi marka þjóðgarðsins: 

a) Þóriseyjar og Eyjabakkar  

Forsendur fyrir sérstakri verndun: Mikilvægur fellistaður og beitilönd heiðagæsa. 

Verðmætar flæðiengjar, hraukar og sjaldgæfar tegundir.  

Verndaraðgerðir: 

 Hreindýra- og fuglaveiði  bönnuð 

 Umferð á varptíma og fellitíma takmörkuð þannig að hún valdi ekki truflun á 
fuglum. 
 

b) Svæði undir  austurhlíðum Snæfells, Þjófahnjúkar og svæði þar vestur af að 

kvíslum Jökulsár 

Forsendur fyrir sérstakri verndun: Svæði sem eru mjög viðkvæm fyrir umferð. 

Svæði þar sem lífríki og landmótun er í þróun.  

Verndaraðgerðir: 

 Hreindýra og  fuglaveiði  bönnuð 

 Ferðaleiðir taki mið af því að gróðurþekja er viðkvæm og þolir litla umferð. 
 

c) Mosagróin svæði í hlíðum Snæfells, víða í hnjúkum kringum Snæfell og í 

Mosdal 

Forsendur fyrir sérstakri verndun: Gróður sem er fagur og setur svip á umhverfið 

en er mjög viðkvæmur og þolir engan átroðning. Skemmdir í mosagróðri sjást 

mjög lengi og geta auk þess valdið úrrennsli. 

Verndaraðgerðir: 

 Göngu- og reiðleiðir taki mið af því að mosagróður þolir enga umferð. 
 

Ekki er hægt að afmarka þessi svæði með vissu nema að kortleggja þau sérstaklega 

og eru þau því ekki sýnd á korti. 

d) Burðarsvæði hreindýra  

Forsendur fyrir sérstakri verndun: Mikilvægt er að hreinkýr hafi næði meðan á 

burði stendur en truflun og umferð getur aukið kálfadauða. Hreinkýr hafa borið 

vítt og breitt um Snæfellsöræfi. Ekki er auðvelt að benda á ákveðin svæði sem 

árviss burðarsvæði heldur virðist sem staðsetning burðarsvæða á hverju ári ráðist 

töluvert af árferði (Rán Þórarinsdóttir, 2008). Oftast eru burðarsvæði varin fyrir 

átroðningi vegna þess hversu snemma hreinkýrnar bera en í góðum árum getur 

einhver umferð verið um svæðin á burðartíma.   

Verndaraðgerðir: 

 Gæta skal þess að beina umferð frá burðarsvæði á burðartíma hreinkúa (frá 

miðjum maí og fram í fyrstu viku júní). 

 Þjóðgarðsvörður hafi heimild til að stýra umferð á burðartíma ef á þarf að halda. 
 

e) Varplönd heiðagæsar 

Forsendur fyrir sérstakri verndun: Heiðargæs er ábyrgðartegund og hluti stofnsins 

verpir á Snæfellsöræfum í gróðurvinjum á Brúaröræfum (9. mynd bls. 65) .  

Verndaraðgerðir: 

 Takmarka umferð um helstu varplönd á varptíma. 
 

f) Háhitasvæði í Kverkfjöllum  

Forsendur fyrir sérstakri verndun: Þar eru  jarðmyndanir sem talið er að eigi að 

njóta hámarksverndar á alþjóðlegan mælikvarða t.d. bólstrabergshryggir, 

soðpönnusvæði og hverir í jökli (Trausti Baldurssson, Ásrún Elmarsdóttir, Kristján 

Jónasson, Olga Kolbrún Vilmundardóttir og Sigmundur Einarsson, 2009). 

Verndaraðgerðir: 

 Umferð skipulögð þannig að ekki valdi skaða. 

Kverkfjallarani ς Brúaröræfi: 

g) Svæðið austan Kverkjökuls suður fyrir Kreppuhaga  

Forsendur fyrir sérstakri verndun:   Margar viðkvæmar náttúruminjar eru á 

svæðinu og það er  viðkvæmt fyrir mikilli umferð. Þar eru fölbreyttar jarðmyndanir 

og viðkvæmar gróðurvinjar (í Kreppuhögum) sem standa mjög hátt yfir sjó. Í 

Hveragili hefur kísill fallið út áður fyrr og myndað skeljar á steinum á bökkum 

lækjarins. Fleiri jarðmyndanir eru mjög viðkvæmar fyrir átroðningi  

Verndaraðgerðir: 

 Líklegt er að það þurfi að  stjórna umferð um þetta svæði ætti og e.t.v. ætti ekki 
að leyfa umferð án leiðsagnar á sumum svæðum.  

 Mikilvægt er að kanna svæðið og skrá og skilgreina verðmæti þess áður en 
endanlega verður ákveðið hversu mikla umferð það þolir.  

  

h) Krepputungusporður 

Forsendur fyrir sérstakri verndun: Nyrsti hluti Krepputungu er mjög viðkvæmt 

svæði, þar er viðkvæmur  gróður, fuglalíf (heiðagæsavarp) og  merki um 

hamfarahlaup, forn farvegur. Fögur og sérstæð vin með viðkvæmu lífríki  og 

jarðmyndunum sem ekki þolir mikinn átroðning 

Verndaraðgerðir: 

 Ekki ætti að beina þangað ferðamönnum án leiðsagnar.   

i) Mannvistarleifar og aðrar rústir í Hvannalindum   

Forsendur fyrir sérstakri verndun:  Viðkvæmar minjar og náttúrulegt umhverfi sem 

þolir ekki mikinn ágang. 

Verndaraðgerðir: 

 Gera umbætur á aðkomu gesta að rústunum svo fólk geti skoðað þær án þess að 
skaða rústirnar eða umhverfi þeirra. Gera skal áætlun um viðhald aðstöðunnar. 

 Vakta þarf svæðið og koma upp reglulegu eftirliti með áhrifum ferðamanna á 
minjar og umhverfi.  
 

j) Varplönd heiðagæsar á Brúaröræfum 

Forsendur fyrir sérstakri verndun: Heiðargæs er ábyrgðartegund og hluti stofnsins 

verpir á Brúardölum (10. mynd bls. 65). 

Verndaraðgerðir: 

 Takmarka umferð um helstu varplönd á varptíma 

 Vakta svæðið og gæta þess að það beri ekki skaða af umferð.  

